
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
[bookmark: _GoBack]

	1. ՀՀ ֆինանսների նախարարություն
	26.05.2026 թ. 
N 01/34-3/12848-2026

	Ձեր 07.05.2026թ. N 01/9.4/14974-2026 գրությամբ ներկայացված՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ կառավարության պահուստային ֆոնդից 995.5 մլն դրամ հատկացնել 1162. Գիտական և գիտատեխնիկական հետազոտությունների ծրագրի» «11002. Գիտական ենթակառուցվածքի արդիականացում» միջոցառման (այսուհետ՝ Միջոցառում) «Միջազգային գիտական ծրագրերի, կառույցների անդամակցություն և գիտատեղեկատվական շտեմարանի ռեսուրսների օգտագործում» ծախսային ուղղությանը՝ ստանձնված պարտավորությունների գծով սահմանված ժամկետներում վճարումներն ապահովելու նպատակով:
Վերոգրյալի կապակցությամբ հայտնում ենք հետևյալը.
· Նախագծի հիմնավորման համաձայն՝ ներկայումս մշակվում է Բարձրագույն կրթության և գիտության կոմիտեի և Wiley-ի միջև համաձայնագրի նախագիծ, որի աջակցության համար նախատեսվում է 100.0 հազ. եվրոյի չափով ֆինանսավորման տրամադրում: Նշված  հարցը ՀՀ կրթության, գիտության, մշակույթի և սպորտի նախարարության կողմից չի ներկայացվել 2026 թվականի բյուջետային հայտով և չի քննարկվել բյուջետային գործընթացի շրջանակներում: Ուստի, առաջարկում ենք ձեռնպահ մնալ բյուջետային քննարկումներից դուրս լրացուցիչ ծախսային պարտավորությունների ստանձնումից և Նախագծից հանել վերը նշված համաձայնագրի նախագծի աջակցության գծով նախատեսվող ծախսը:

· Միաժամանակ, հաշվի առնելով, որ ՀՀ կառավարության պահուստային ֆոնդում ազատ միջոցներ առկա չեն, ինչպես նաև նկատի ունենալով կենսաթոշակների և նպաստների բարձրացման ու առողջության համընդհանուր ապահովագրության ներդրման արդյունքում ՀՀ 2026թ. պետական բյուջեի վրա ֆիսկալ ճնշումները՝ առաջարկում ենք ՀՀ կառավարության պահուստային ֆոնդը չդիտարկել վերը նշված ծախսերի ֆինանսավորման աղբյուր, այլ դրանք ՀՀ կառավարությունում քննարկումների արդյունքներով առաջնահերթ ու հրատապ համարվելու պարագայում ներկայացնել գիտության ոլորտի այլ միջոցառումների օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը:

· Նախագծի վերաբերյալ ունենք նաև խմբագրական բնույթի դիտարկում. առաջարկում ենք Նախագծի հավելված 6-ում ճշտել Միջոցառման գծով ավելացման ենթակա գումարի չափը:
	














Ընդունվել է:
Նախագծում կատարվել է համապատասխան փոփոխությունը։ 







Ընդունվել է:
Ծախսերի ֆինանսավորման աղբյուր է դիտարկվել ՀՀ բարձր տեխնոլոգիական արդյունաբերության նախարարության «1043. Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» ծրագրի  «11018. Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառումը:

Ընդունվել է:
Նախագծում կատարվել է համապատասխան փոփոխությունը։



